
Comharran gu lèir — 44

ROINN 1 — BREATAINN — 22 comharran

Feuch AON cheist bhon phàirt a thagh thu.

ROINN 2 — AN ROINN EÒRPA AGUS AN SAOGHAL — 22 comharran

Feuch AON cheist bhon phàirt a thagh thu.

Sgrìobh do fhreagairtean gu soilleir ann an leabhran nam freagairtean. Ann an leabhran nam 
freagairtean, feumaidh tu àireamh na ceiste a tha thu a’ freagairt a chomharrachadh gu soilleir.

Cleachd inc gorm no dubh.

Mus fàg thu seòmar na deuchainne, feumaidh tu leabhran nam freagairtean a thoirt don 
Fhreiceadan; mura dèan thu sin, dh’fhaodadh tu na comharran gu lèir airson a’ phàipeir a chall.

[DUILLEAG BHÀN]

NA SGRÌOBH AIR AN DUILLEIG SEO

ROINN 1 — BREATAINN

Feuch AON cheist bhon phàirt a thagh thu.

PÀIRTEAN

	 A.	 An eaglais, an stàit agus an comann-sòisealta fiùdalach, 1066–1406� duilleag 04

	 B.	 Linn nan caochlaidhean mòra, 1603−1702� duilleag 04

	 C.	 A’ mhalairt ann an daoine Afraganach fo thràillealachd� duilleag 04

	 D.	 Breatainn, 1851−1951� duilleag 05

	 E.	 Breatainn agus Èirinn, 1900−1985� duilleag 05

ROINN 2 — AN ROINN EÒRPA AGUS AN SAOGHAL

Feuch AON cheist bhon phàirt a thagh thu.

PÀIRTEAN

	 A.	 Cogaidhean na Croise, 1071−1204� duilleag 06

	 B.	 Ar-a-mach Ameireaga, 1763−1787� duilleag 06

	 C.	 Ar-a-mach na Frainge, gu 1799� duilleag 06

	 D.	 A’ Ghearmailt, 1815−1939� duilleag 07

	 E.	 An Eadailt, 1815–1939� duilleag 07

	 F.	 An Ruis, 1881–1921� duilleag 07

	 G.	 Na SA, 1918–1968� duilleag 08

	 H.	 Sìtheachadh agus an t-slighe gu cogadh, gu 1939� duilleag 08

	 I.	 An Cogadh Fuar, 1945−1989� duilleag 08

[Tionndaidh an duilleag

COMHARRAN
ROINN 1 — BREATAINN — 22 comharran

Feuch AON cheist bhon phàirt a thagh thu

PÀIRT A — An eaglais, an stàit agus an comann-sòisealta fiùdalach, 1066−1406

	 1.	 Dè cho cudromach ’s a bha dreuchd an rìgh sa chomann-shòisealta fhiùdalach?

	 2.	 Dè an ìre gum b’ e lagh is òrdugh am prìomh adhbhar airson meudachadh ann an 
cumhachd rìoghail meadhain nuair a bha Eanraig II air an rìgh-chathair ann an 
Sasainn?

	 3.	 Bha Rìgh Iain soirbheachail ann a bhith a’ meudachadh ùghdarras rìoghail ann an 
Sasainn.

Dè cho iomchaidh ’s a tha am beachd seo?

PÀIRT B — Linn nan caochlaidhean mòra, 1603–1702

	 4.	 Dè an ìre gum b’ e Còir Dhiadhaidh Rìghrean am prìomh adhbhar airson nan 
duilgheadasan a bha mu choinneimh Rìgh Sheumais an dèidh Aonadh nan Crùn ann 
an 1603?

	 5.	 B’ e cùisean cèin am prìomh adhbhar gun robhar a’ fàilligeadh cruth riaghaltais eile a 
lorg, 1649–1658

Dè cho iomchaidh ’s a tha am beachd seo?

	 6.	 Dè cho cudromach ’s a bha cùisean creideimh mar adhbhar airson Rèiteachadh an 
Ar-a-mach 1688–1689?

PÀIRT C — A’ mhalairt ann an daoine Afraganach fo thràillealachd

	 7.	 Dè an ìre gum b’ e factaran armailteach am prìomh adhbhar airson leasachadh na 
malairt ann an daoine Afraganach fo thràillealachd?

	 8.	 Bha droch bhuaidh aig a’ mhalairt ann an daoine Afraganach fo thràillealachd air 
comainn-shòisealta Afraganach.

Dè cho iomchaidh ’s a tha am beachd seo?

	 9.	 Dè cho cudromach ’s a bha an t-strì aig daoine Afraganach fo thràillealachd airson 
saorsa ann an St Domingue mar chnap-starra gu cur às do thràillealachd?

COMHARRAN
ROINN 1 — BREATAINN (a’ leantainn)

PÀIRT D — Breatainn, 1851–1951

	10.	 Dè cho cudromach ’s a bha buidhnean-strì mar adhbhar gun do dh’fhàs Breatainn na 
bu dheamocrataiche, 1851–1928?

	11.	 B’ e èirigh nan Làbarach am prìomh adhbhar gun tug na Libearalaich a-steach 
ath-leasachaidhean shochairean sòisealta, 1906–1914.

Dè cho iomchaidh ’s a tha am beachd seo?

	12.	 Dè an ìre gun robh na h-ath-leasachaidhean ann an sochairean sòisealta aig na 
Libearalaich èifeachdach ann a bhith a’ coinneachadh ri feumalachdan muinntir 
Bhreatainn?

PÀIRT E — Breatainn agus Èirinn, 1900−1985

	13.	 Dè cho cudromach ’s a bha Ath-bheòthachadh Cultar na h-Èireann mar adhbhar 
airson fàs ann am frionasan ann an Èirinn, gu 1914?

	14.	 Dè an ìre gum b’ e sgaraidhean ann an gluasad nam poblachdach am prìomh adhbhar 
airson briseadh a-mach Cogadh Catharra na h-Èireann?

	15.	 B’ e cùisean eaconamach am prìomh adhbhar airson na h-èiginn a bha a’ fàs ann an 
Èirinn a Tuath, suas gu 1968.

Dè cho iomchaidh ’s a tha am beachd seo?

[Theirig a-nis gu ROINN 2 a’ tòiseachadh air duilleag 06]

COMHARRAN
ROINN 2 — AN ROINN EÒRPA AGUS AN SAOGHAL — 22 comharran

Feuch AON cheist bhon phàirt a thagh thu

PÀIRT A — Cogaidhean na Croise, 1071–1204

	16.	 Dè an ìre gum b’ e miann nam Pàp a bhith a’ stiùireadh nàdar ionnsaigheach 
a’ chomainn-shòisealta fhiùdalaich am prìomh adhbhar gun deach Ciad Chogadh na 
Croise a ghairm?

	17.	 Dè cho cudromach ’s a bha sgaraidhean am measg Saighdearan na Croise mar 
adhbhar airson tuiteam Ierusalaim ann an 1187?

	18.	 B’ e an dòigh san do chleachd Ridseard dioplòmasachd am prìomh adhbhar airson 
rèiteachadh Treas Chogadh na Croise.

Dè cho iomchaidh ’s a tha am beachd seo?

PÀIRT B — Ar-a-mach Ameireaga, 1763–1787

	19.	 Dè cho cudromach ’s a bha dearmad Bhreatainn a thaobh nan colonaidhean mar 
adhbhar airson diomb sna colonaidhean an aghaidh Bhreatainn ro 1763?

	20.	 Bha Cogadh Neo-eisimeileachd Ameireaga cruinneil ann an nàdar.

Dè cho iomchaidh ’s a tha am beachd seo?

	21.	 Dè an ìre gum b’ e a’ phàirt a bh’aig Seòras Washington am prìomh adhbhar gun do 
bhuannaich an luchd-colonachd ann an Cogadh na Neo-eisimeileachd?

PÀIRT C — Ar-a-mach na Frainge, gu 1799

	22.	 Dè cho cudromach ’s a bha dreuchd an teaghlaich rìoghail mar chunnart do 
thèarainteachd an Ancien Régime ro 1789.

	23.	 B’ e na gnìomhan a rinneadh le Comataidh Sàbhailteachd Phoblach am prìomh 
adhbhar airson na h-Uabhainne, 1792–1795.

Dè cho iomchaidh ’s a tha am beachd seo?

	24.	 Dè an ìre gum b’ e a’ phàirt a bh’aig Sieyès am prìomh adhbhar airson stèidheachadh 
na Consalachd?

COMHARRAN
ROINN 2 — AN ROINN EÒRPA AGUS AN SAOGHAL (a' leantainn)

PÀIRT D — A’ Ghearmailt, 1815–1939

	25.	 B’ e buaidhean Ar-a-mach na Frainge agus Cogaidhean Napoleon am prìomh adhbhar 
airson fàs ann an nàiseantachd sa Ghearmailt, 1815–1850.

Dè cho iomchaidh ’s a tha am beachd seo?

	26.	 Dè an ìre gum b’ e a’ phàirt a bh’aig Bismarck am prìomh adhbhar gun deach aonadh 
na Gearmailt a choileanadh ro dheireadh 1871?

	27.	 Dè cho cudromach ’s a bha tarraing Hitler agus nan Nadsaidheach an dèidh 1928 mar 
adhbhar gun d’ fhuair na Nadsaidhich cumhachd ann an 1933?

PÀIRT E — An Eadailt, 1815–1939

	28.	 Dè cho cudromach ’s a bha buaidh an Ar-a-mach Fhrangaich agus Cogaidhean 
Napoleon mar adhbhar airson fàs ann an nàiseantachd san Eadailt, 1815-1850?

	29.	 B’ e èirigh Piedmont am prìomh adhbhar gun deach aonadh a choileanadh san Eadailt, 
ro dheireadh 1870.

Dè cho iomchaidh ’s a tha am beachd seo?

	30.	 Dè an ìre gum b’ e mìothlachd an aghaidh Rèite na Sìthe am prìomh adhbhar gun  
d’ fhuair na Faisistich cumhachd san Eadailt, 1919–1925.

PÀIRT F — An Ruis, 1881–1921

	31.	 Dè an ìre don deach dùbhlan a thoirt air tèarainteachd stàit nan Tsar ro 1905?

	 32. 	 Dè cho cudromach ’s a bha mì-thoileachas am measg nan clasaichean-obrach mar 
adhbhar airson Ar-a-mach a’ Ghearrain 1917? 

	33.	 B’ e cumhachd dhùbailte am prìomh adhbhar airson soirbheachadh Ar-a-mach na 
Dàmhair, 1917.

Dè cho iomchaidh ’s a tha am beachd seo?

COMHARRAN
ROINN 2 — AN ROINN EÒRPA AGUS AN SAOGHAL (a’ leantainn)

PÀIRT G — Na SA, 1918-1968

	34.	 B’ e eagalan eaconamach am prìomh adhbhar airson beachdan atharrachail a thaobh 
in-imrich sna 1920an.

Dè cho iomchaidh ’s a tha am beachd seo?

	35.	 Dè an ìre gun robh an Cùmhnant Ùr èifeachdach ann a bhith a’ fuasgladh 
duilgheadasan Ameireaga sna 1930an?

	36.	 Dè cho cudromach ’s a bha claon-bhreith agus leth-bhreith mar adhbhar airson 
leasachadh na h-iomairt airson Chòraichean Catharra, an dèidh 1945?

PÀIRT H — Sìtheachadh agus an t-slighe gu cogadh, gu 1939

	37.	 Dè cho cudromach ’s a bha Rèite na Sìthe ann an 1919 mar adhbhar airson nàdar 
ionnsaigheach nam poileasaidhean cèin aig a’ Ghearmailt is an Eadailt sna 1930an?

	38.	 Dè an ìre gun robh poileasaidh cèin Bhreatainn neo-shoirbheachail ann a bhith 
a’ cumail smachd air ionnsaighean nam Faisisteach, 1935 gu Màrt 1938.

	39.	 Bha Còrdadh Munich na shoirbheachadh airson nan dùthchannan a bha na lùib.

Dè cho iomchaidh ’s a tha am beachd seo?

PÀIRT I — An Cogadh Fuar, 1945–1989

	40.	 Dè cho cudromach ’s a bha an èiginn a thaobh Coiria mar adhbhar airson às-èirigh 
a’ Chogaidh Fhuair, suas gu 1955?

	41.	 Dè an ìre gum b’ e na neartan a bh’ aig Bhietnam a Tuath am prìomh adhbhar gun do 
chaill na Stàitean Aonaichte an cogadh ann am Bhietnam?

	42.	 B’ e leasachadh Détente am prìomh adhbhar gun do dh’fheuch na mòr-chumhachdan 
an Cogadh Fuar a mhanaidseadh, 1962–1979?

Dè cho iomchaidh ’s a tha am beachd seo?

[CRÌOCH A’ PHÀIPEIR]

